
Stutt lýsing á erindi

Umsókn til skipulagsfulltrúa

Almennar upplýsingar:

Framkvæmdasvæði

Breyting felst í því að komið verði fyrir íbúðum á lóð Furugerðis 23. Nýir byggingarreitir verði
skilgreindir á lóðinni, sem skipt er upp í reit A og reit B. Stærð lóðar er 3985 m² (reitur A: 2358 m²,

reitur B: 1627m²) og heildar nýtingarhlutfall verði 0,83 (reitur A: 0,8, reitur B: 0,9). Hámarkshæð húsa verði 9,2 metrar.
Hámarksbreidd hverrar hæðar verði 14 metrar. Byggingar eru 2. til 3. hæða og má þriðja hæðin vera allt að 30% af grunnfleti
byggingareits Aflétt verði kvöð um nýtingu lóðar fyrir götu á reit B frá Bústaðarvegi og að Grensásvegi. Í aðalskipulagi er lóðin
skilgreind sem íbúða byggð (ÍB33) og í samræmi við það þá er einnig eftirfarandi haft að leiðarljósi : aukin gæði hins manngerða
umhverfis, stuðla að hagkvæmri þróun byggðar og þéttingu í grónu hverfi með áherslur á vistvænni ferðavenjur, með betri hljóðvist
og loftgæðum. Einnig með að tryggja fjölbreytt framboð íbúða á þéttingasvæðum þar sem innviðir eru til staðar. Við gerð
deiliskipulagsbreytingarinnar er leitast við að fella nýjar íbúðir á látlausan hátt að núverandi íbúðabyggð. Nýbyggingar verða
misháar til að létta yfirbragð byggðarinnar gagnvart nágrannabyggð og göngustígar eru felldir að núverandi stígakerfi.

HÚSAKÖNNUN 
 

Viðtakandi: Skipulagsfulltrúinn í Reykjavík 

 

Sendandi: Borgarsögusafn Reykjavíkur 

___________________________________________________________________________ 

 

Furugerði 23 – Húsakönnun  
 

Afmörkun og staðhættir 

Hér fer á eftir húsakönnun sem gerð er vegna breytingar á deiliskipulagi lóðar við Furugerði 

23 (fastanr. 203-4327) og aðliggjandi lóðar við Espigerði (opið svæði, fastanr. 232-8078), 

norðvestan gatnamóta Bústaðavegar og Grensásvegar, sjá afmörkun á mynd 1 hér fyrir 

neðan.  

 

 
Mynd 1. Afmörkun svæðisins sem deiliskipulagsbreytingin og húsakönnunin tekur til.

1
 

                                                

1
 Lofmynd af Reykjavík 2016 úr Landsupplýsingakerfi Reykjavíkur (LUKR). Borgarvefsjá. Vefslóð: 

http://lukr-01.reykjavik.is/borgarvefsja/. Sótt 12. apríl 2017. Afmörkun: Drífa Kristín Þrastardóttir, 

Borgarsögusafni. 

http://lukr-01.reykjavik.is/borgarvefsja/

Á lóðinni Furugerði 23 standa hús gróðrarstöðvarinnar Grænuhlíðar sem starfrækt var þar frá 

um 1944 til 2002.
2
 Lóðin var áður hluti af erfðafestulandi og tilheyrði að mestu 

Sogamýrarbletti 47. Blettinum var fyrst úthlutað á erfðafestu árið 1933 og afmarkaðist hann 

til suðurs af Bústaðavegi og til norðurs af línu sem lá á þeim slóðum þar sem nú standa húsin 

Furugerði 1 og 3 og Espigerði 2 (sjá mynd 2). Næst vestan við hann var Sogamýrarblettur 33 

og er vestasti hluti lóðarinnar Furugerðis 23 tekinn úr þeim bletti. Austan við Sogamýrarblett 

47 var Sogamýrarblettur 48 og er lóðin austan við Furugerði 23 (opið svæði, fastanr. 232-

8078) að hluta til úr því landi. Á þeirri lóð voru áður gróðurreitir á vegum Grænuhlíðar en 

engin hús hafa staðið þar. 

 

 
Mynd 2. Erfðafestublettir á svæðinu á korti frá 1955, sem strekkt hefur verið yfir kort af svæðinu í dag. 

Sogamýrarblettir 47-48 eru vestan við gatnamót Bústaðavegar og Grensásvegar.
3
 

 

Á lóðinni Furugerði 23 standa í dag fjórar byggingar, en einungis tvær þeirra eru skráðar í 

Fasteignaskrá: Íbúðarhús, byggt 1949 (mhl. 01) með viðbyggingu frá 1965 (mhl. 02) og 

gróðurhús, byggt 1975 (mhl. 04).
4
 Á lóðinni standa einnig minna gróðurhús, byggt um 1990 

                                                

2
 Morgunblaðið, 3. nóvember 1995, bls. 43; 26. apríl 2008, bls. 18 – Vefur gróðrarstöðvarinnar Storðar, 

vefslóð: www.stord.is -> Leit: “Saga Storðar”. Sótt í des. 2017. 
3
 Samsett kort. Kort af erfðafestublettum í Reykjavík, teiknað af Þorleifi Kristóferssyni 5. apríl 1955. Afrit á 

Borgarsögusafni Reykjavíkur – Kort úr kortagrunni Landsupplýsingakerfis Reykjavíkur (LUKR). 

Borgarvefsjá. Vefslóð: http://lukr-01.reykjavik.is/borgarvefsja/ . Merkingar og kortavinnsla: Anna Lísa 

Guðmundsdóttir, Borgarsögusafni. 
4
 Vefur Þjóðskrár Íslands. Vefslóð: skra.is  Fasteignaskrá  Leit í fasteignaskrá: Furugerði 23. Sótt 18. 

des. 2017. 

http://lukr-01.reykjavik.is/borgarvefsja/

og skúr, byggður við suðurmörk lóðar um 1990.
5
 Öll þessi hús tilheyrðu áður gróðrarstöðinni 

Grænuhlíð sem starfrækt var á Sogamýrarbletti 47 og seinna lóðinni Furugerði 23. 

Meðfylgjandi er skráning húsanna á lóðinni, ásamt varðveislumati (sjá aftar).
6
  

 

 
Mynd 3. Byggð á svæðinu á korti frá 1947, sem strekkt hefur verið yfir kort af svæðinu í dag. Sýnd eru tvö 

hús á Sogamýrarbletti 47, vinnuskýli Gunnars Vernharðssonar í suðvesturhorni og hænsnahús Einars M. 

Einarssonar sem stóð við norðurmörk landsins, nálægt því þar sem í dag eru húsin Furugerði 3 og Espigerði 

2.
7
 

 

Saga svæðisins – Gróðrarstöðin Grænahlíð 

Sogamýrarbletti 47 var fyrst úthlutað á erfðafestu árið 1933. Á þeim tíma, á fjórða áratugnum 

og fram þann fimmta, úthlutaði bærinn mörgum erfðafestublettum á þessu svæði, bæði 

Sogamýrarblettum, á því svæði sem liggur ofan Bústaðavegar og allt norður að 

Suðurlandsbraut, og Fossvogs- og Bústaðablettum í Fossvogi og við Bústaðaveg. 

Tilgangurinn með útdeilingu erfðafestulanda var að hvetja til aukinnar ræktunar og búrekstrar 
                                                

5
 Byggingarár ákvörðuð út frá loftmyndum, sjá loftmyndir úr LUKR (Landsupplýsingakerfi 

Reykjavíkurborgar) í Borgarvefsjá. Vefslóð: http://lukr-01.reykjavik.is/borgarvefsja/. 
6
 Borgarsögusafn: Húsaskrá Reykjavíkur, Furugerði 23. 

7
 Samsett kort. Borgarsögusafn: Kortasafn. Kort af Reykjavík og Seltjarnarnesi 1947 (hluti), teiknað af 

Ágústi Böðvarssyni. Prentað eintak. Sjá: Teikningavefur Reykjavíkurborgar. Vefslóð: 

http://skjalasafn.reykjavik.is/fotoweb  Söfn: Minjasafn Reykjavíkur  Leitarorð: Reykjavík 1947. Sótt 

11.1.2018 – Kort úr kortagrunni Landsupplýsingakerfis Reykjavíkur (LUKR). Borgarvefsjá. Vefslóð: 

http://lukr-01.reykjavik.is/borgarvefsja/ . Merkingar og kortavinnsla: Anna Lísa Guðmundsdóttir, 

Borgarsögusafni. 

http://lukr-01.reykjavik.is/borgarvefsja/
http://skjalasafn.reykjavik.is/fotoweb
http://lukr-01.reykjavik.is/borgarvefsja/

í nágrenni við þéttbýlið í Reykjavík og tryggja því nægilegt framboð af landbúnaðarafurðum. 

Á erfðafestulöndunum risu hús sem sum hver standa enn í dag en mörg eru horfin. Sums 

staðar féllu þau inn í nýja byggð eftir því sem hún breiddi úr sér yfir gömlu erfðafestulöndin 

og erfðafestuhafarnir fengu í staðinn lóðir sem mældar voru út umhverfis íbúðarhús þeirra. Í 

öðrum tilvikum þurftu þessi hús að víkja fyrir nýju skipulagi. Meðal húsa sem risu á þessum 

tíma á erfðafestublettum við Bústaðaveg og enn standa eru Bjarkarhlíð (Bústaðablettur 18, 

byggt 1935, nú á lóð austan Bústaðakirkju) og Vindás (Bústaðablettur 17, byggt 1933, nú 

Austurgerði 7). Þau eru nú hluti af skipulagðri byggð á svæðinu ofan Bústaðarvegar og 

austan Tunguvegar.
8
  

 

 
Mynd 4. Svæðið á loftmynd frá 1954. Núverandi hús eru sýnd með gulri línu og lóðamörk með rauðum línum. 

Á Sogamýrarbletti 47 sést íbúðarhús sem byggt var á landinu árið 1949 og stendur enn á lóðinni Furugerði 23 

(mhl. 01). Við norðurmörk landsins sést hænsnahúsið og austan við það timburskúr sem líklega var byggður um 

1950 og tilheyrði einnig Sogamýrarbletti 47. Hænsahúsið og skúrinn voru rifin um 1974.
9
 

 

Árið 1938 fengu bræðurnir Einar og Gunnar Vernharðssynir Sogamýrarblett 47 leigðan á 

erfðafestu og hóf Gunnar fljótlega að rækta þar matjurtir. Á fyrri hluta 5. áratugarins kom 

hann þar á fót gróðarstöðinnni Grænuhlíð sem síðan var starfrækt þar í um 60 ár. Á landinu 

hafði Gunnar í fyrstu lítið vinnuskýli úr timbri ásamt gróðurhúsi (b. 1945) og kom þar einnig 

                                                

8
 Drífa Kristín Þrastardóttir o.fl.: Byggðakönnun. Borgarhluti 5 – Háaleiti. Skýrsla nr. 164 í skýrsluröð 

Borgarsögusafns Reykjavíkur. Reykjavík 2014, bls. 22. 
9
 Loftmynd úr Landsupplýsingakerfi Reykjavíkur. Borgarvefsjá. Vefslóð: http://lukr-

01.reykjavik.is/borgarvefsja/  Opna valglugga  Saga og þróun  Reykjavík árið 1954. 

 

http://lukr-01.reykjavik.is/borgarvefsja/
http://lukr-01.reykjavik.is/borgarvefsja/

fyrir niðurgrafinni kartöflugeymslu og gróðurreitum. Árið 1946 var Einar Matthías Einarsson 

orðinn erfðafestuhafi ásamt bræðrunum og byggði hann hænsnahús úr timbri við norðurmörk 

landsins. Það stóð nálægt því þar sem í dag eru húsin Furugerði 3 og Espigerði 2. Þar var 

hænsnabú starfrækt til 1971 en byggingin var rifin um 1974.
10

 

 

 
Mynd 5. Svæðið á loftmynd frá 1948-1950. Sogamýrarblettur 47 er innan rauða hringsins. Greina má hús fremst 

eða syðst á blettinum, líklega vinnuskýli Gunnars Vernharðssonar sem byggt var 1945, og hænsnahús sem Einar 

M. Einarsson byggði 1946 við norðurmörk landsins.
11

 

 

Árið 1949 byggði Gunnar hús á landinu í óleyfi, íbúðarhús með áfastri viðbyggingu. Hann 

hafði þá sótt um leyfi til að stækka vinnuskýlið með áföstum vinnuskála, en umsókn hans 

verið synjað. Vinnuskýlið frá 1945 hefur líklega verið rifið þegar þetta hús var byggt. Húsið 

stendur enn á lóðinni Furugerði 23 og er um að ræða syðsta hluta núverandi húss (sem snýr 

göflum í A-V) og miðhluta (sem snýr göflum í N-S), en húsið var frá upphafi samsett úr 

tveimur byggingarhlutum. Það er timburhús á steyptum grunni og virðist áður, af gömlum 

ljósmyndum að dæma, hafa verið múrhúðað að utan, en í dag er það klætt með láréttri 

borðaklæðningu. Árið 1965 var búið að byggja við íbúðarhúsið til norðurs og er þar um að 

ræða nyrsta hluta núverandi húss. Ekki finnast teikningar af eða leyfi fyrir þeirri byggingu.  

 

 

                                                

10
 Borgarskjalasafn: Skjöl byggingarnefndar (B-skjöl) um Furugerði 23 (B/4332); Skjöl um erfðafestulönd 

(E-skjöl), skjöl um Sogamýrarblett 47 (E/489) – Morgunblaðið, 3. nóvember 1995, bls. 43; 26. apríl 2008, 

bls. 18 – Vefur gróðrarstöðvarinnar Storðar, vefslóð: www.stord.is -> Leit: “Saga Storðar”. Sótt í des. 2017. 
11

 Ljósmyndari ókunnur. Ljósmyndasafn Reykjavíkur: ÁBS LS 31-81. 

Myndir 6-7. Húsin á Sogamýrarbletti 47 og umhverfi þeirra á ljósmyndum frá 1962.  Hér er búið að reisa 

íbúðarhúsið sem enn stendur á lóðinni, en einnig sjást skúr og gróðurhús sem áður stóðu vestan þess, auk 

hænsnahússins nyrst á landinu og skúra sem fylgdu því. Einnig sjást íbúðarhús á nálægum erfðafestublettum, 

vestar hús sem byggt var 1933 ofarlega á Sogamýrarbletti 33 og sunnan Bústaðavegar hús sem stóðu á 

Fossvogsblettum 30 og 31. Austan Grensásvegar eru fjölbýlishúsin sem byggð voru við Bústaðaveg, Hólmgarð 

og Hæðargarð á árunum 1949-1952 og norðar er íbúðarbyggð sem tilheyrir Gerðunum og Smáíbúðahverfinu.
12

  

                                                

12
 Mynd 6: Ljósmyndari Pétur Thomsen. Ljósmyndasafn Reykjavíkur: PTH 024 039 – Mynd 7: Ljósmynd 

tekin af ljósmyndara Vísis 1962. Ljósmyndasafn Reykjavíkur: 365 Reykjavík Yfirlitsmyndir 11. 

Vestan við húsið stóð áður skúr með skáþaki sem sést á ljósmyndum og loftmyndum frá um 

1954-1984 (sjá að neðan mynd frá 1962). Um 1990 var búið að byggja gróðurhús lítið eitt 

norðar á lóðinni (skv. loftmynd) og stendur það enn. Eldra gróðurhús sem stóð vestan við 

skúrinn með skáþakinu (sjá mynd að ofan) var fjarlægt á tímabilinu 1995-2000 (skv. 

loftmyndum).
13

 Árið 1974 fékk Gunnar leyfi til að reisa rúmlega 300 fermetra gróðurhús úr 

áli og gleri á lóðinni eftir teikningum frá Byggingastofnun landbúnaðarins. Þetta gróðurhús 

var reist meðfram suðurmörkum lóðarinnar og stendur þar enn (mhl. 04). Austan við það 

stendur timburklæddur skúr með skáþaki sem byggður var á síðari hluta 9. áratugarins (skv. 

loftmyndum). 

 

 
Mynd 8. Hér sjást hús gróðrarstöðvarinnar Grænuhlíðar árið 1962. Sjá má íbúðarhúsið í þeirri mynd sem það 

var áður, múrhúðað, með stórum margrúðuglugga á suðurhlið. Nú hafa póstar verið fjarlægðir, húsið stækkað 

með viðbyggingu til norðurs og sólskála við suðurhlið og klætt með láréttri borðaklæðningu. Skúrinn sem 

stendur vestan við húsið var fjarlægður á síðari hluta 9. áratugarins. Lítið eitt norðar á lóðinni stendur nú lítið 

gróðurhús. Gróðurhúsið sem sést á þessari mynd virðist hafa staðið framyfir 1995, af loftmyndum að dæma.
14

 

 

Árið 1971 var bletturinn tekinn úr erfðafestu vegna skipulags íbúðarhverfis og fyrirhugaðra 

byggingarframkvæmda á svæðinu og árið 1974 var landinu afsalað til Reykjavíkurborgar. Í 

skipulagi íbúðarhverfisins vestan Espigerðis, sem samþykkt var í nóvember 1971, var áfram 
                                                

13
 Loftmyndir úr Landsupplýsingakerfi Reykjavíkur. Borgarvefsjá. Vefslóð: http://lukr-

01.reykjavik.is/borgarvefsja/  Opna valglugga  Saga og þróun / Myndefni. 
14

 Hluti af ljósmynd tekinni af ljósmyndara Vísis 1962. Ljósmyndasafn Reykjavíkur: 365 Reykjavík 

Yfirlitsmyndir 11. 

http://lukr-01.reykjavik.is/borgarvefsja/
http://lukr-01.reykjavik.is/borgarvefsja/

gert ráð fyrir starfsemi gróðrarstöðvar á svæðinu og mjó ræma tekin úr erfðafestublettunum 

meðfram Bústaðavegi og lóðin Furugerði 23 afmörkuð fyrir þá starfsemi. Árið 1982 var 

samþykkt breytt skipulag gróðrarstöðvarinnar á þessari og næstu lóð austan við, sem 

gróðrarstöðin hafði þá þegar fengið afnot af undir gróðurreiti.  

 

 

 
Myndir 9-10. Deiliskipulag íbúðarbyggðar vestan Espigerðis, samþykkt 3. nóvember 1971 og  

breyting á deiliskipulagi gróðrarstöðvarinnar Grænuhlíðar, Furugerði 23, samþykkt 30. mars 1982.
15

 

                                                

15
 Sjá Skipulagssjá. Vefslóð: http://borgarvefsja.reykjavik.is/skipulagssja/. Smellt á deiliskipulagsreiti til að 

nálgast samþykkt deiliskipulag, breytingar og skilmála. 

http://borgarvefsja.reykjavik.is/skipulagssja/


 

BORGARSÖGUSAFN REYKJAVÍKUR 
Grandagarði 8, 101 Reykjavík 

Sími: (+354) 411 6300 

borgarsogusafn@reykjavik.is 

www.borgarsogusafn.is 

Þarna ráku Gunnar Vernharðsson og kona hans Þorbjörg Guðjónsdóttir gróðrarstöðina 

Grænuhlíð til ársins 1990, en þá tók sonur þeirra Vernharður við rekstrinum og rak stöðina 

við Furugerði samhliða rekstri gróðrarstöðvarinnar Storðar við Dalveg, allt til ársins 2002 

þegar ræktun var hætt í Grænuhlíð.
16

 

 

    
Myndir 11-15. Ljósmyndir teknar á svæðinu  í desember 2017.

17
 Íbúðarhúsið á lóðinni Furugerði 23 (mhl. 01, b. 

1949), suðurhlið með viðbyggðum sólskála, og gróðurreitir á aðliggjandi lóð. 

 

 
Íbúðarhúsið ásamt viðbyggingum (mhl. 01 og 02), séð til austurs, og minna gróðurhúsið á lóðinni (b. um 1990). 

 

    
Skúr (b. um 1990) og gróðurhús (mhl. 04, b. 1975) við suðurmörk lóðar. 

 Morgunblaðið, 3. nóvember 1995, bls. 43; 26. apríl 2008, bls. 18 – Vefur gróðrarstöðvarinnar Storðar, 

vefslóð: www.stord.is -> Leit: “Saga Storðar”. Sótt í des. 2017. 

 Ljósmyndir: Drífa K. Þrastardóttir, Borgarsögusafni. 



 

BORGARSÖGUSAFN REYKJAVÍKUR 
Grandagarði 8, 101 Reykjavík 

Sími: (+354) 411 6300 

borgarsogusafn@reykjavik.is 

www.borgarsogusafn.is 

Varðveislumat 

Á lóðinni Furugerði 23 standa í dag fjórar byggingar sem byggðar voru í tíð 

gróðrarstöðvarinnar Grænuhlíðar sem starfrækt var þar í um sex áratugi. Hér er metið 

varðveislugildi íbúðarhússins (mhl. 01) á lóðinni, en auk þess standa þar tvö gróðurhús og 

skúr. Sérstakt varðveislumat er ekki gert á þeim húsum en þau skoðast þó sem hluti af því 

umhverfi og samhengi sem íbúðarhúsið á lóðinni tilheyrir.  

 

Íbúðarhúsið við Furugerði 23 er ekki friðlýst og fellur ekki undir lög um menningarminjar nr. 

80/2012 vegna aldurs (VII. kafli. Verndun og varðveisla húsa og mannvirkja, 29. og 30. gr.).  

 

Húsið er einfalt timburhús frá lokum 5. áratugar 20. aldar, í ætt við hús sem byggð voru í 

Smáíbúðahverfinu á fyrri hluta 6. áratugarins, en hefur verið breytt mjög í útliti með 

borðaklæðningu, viðbyggingum og gluggabreytingum sem hafa svipt það upphaflegum 

einkennum sínum en væri þó hægt að færa til baka. Húsið og öll hús á lóðinni eru lágreist, 

standa innan um þéttan trjágróður og falla ágætlega inn í umhverfið en hafa ekki afgerandi 

áhrif á það. Húsið hefur ásamt gróðri og öðrum byggingum á lóðinni gildi fyrir sögu 

gróðurræktar og gróðrarstöðva í Reykjavík á 20. öld og hefur einnig sögulegt gildi sem einn 

af fáum vitnisburðum sem eftir eru um skipulag erfðafestubletta og eldra búsetulandslag á 

svæðinu. Það tilheyrir ákveðnu sögulegu samhengi sem eftirstandandi erfðafestuhús á lóðum 

ofan og neðan við Bústaðaveg mynda og er til vitnis um þá byggð og það umhverfi sem 

einkenndi svæðið fyrir tíma skipulags.  

 

Að samanlögðum þeim fjórum þáttum sem taka til varðveislumats hefur húsið miðlungs 

varðveislugildi. Ekki er gerð sérstök tillaga um verndun þess en bent á að húsið er, ásamt 

nánasta umhverfi sínu og gróðri, vitnisburður um eldri sögu svæðisins sem ástæða væri til að 

taka tillit til eða minnast á einhvern hátt í framtíðarskipulagi svæðisins, enda væri það í 

samræmi við markmið Aðalskipulags Reykjavíkur 2010-2017 um að leitast verði við að 

minnast sögunnar í skipulagi og hönnun nýrrar byggðar.

Fornleifar 

Svæðið hefur verið kannað með tilliti til fornleifa. Engar þekktar fornleifar eru innan 

deiliskipulagsreitsins.  

 

 

Virðingarfyllst, 

Fyrir hönd Borgarsögusafns: 

 

Drífa Kristín Þrastardóttir 

Verkefnastjóri húsverndar 

 Aðalskipulag Reykjavíkur 2010-2030. A-hluti: Borg fyrir fólk, bls, 165. 

Húsið hefur miðlungs varðveislugildi. Ekki er gerð sérstök tillaga um verndun þess en bent á að
húsið er, ásamt nánasta umhverfi sínu og gróðri, vitnisburður um eldri sögu svæðisins sem ástæða
væri til að taka tillit til eða minnast á einhvern hátt í framtíðarskipulagi svæðisins, enda væri það í
samræmi við markmið Aðalskipulags Reykjavíkur 2010-2017 um að leitast verði við að minnast sögunnar í
skipulagi og hönnun nýrrar byggðar (A-hluti: Borg fyrir fólk, bls, 165).

Varðveislugildi:

Hátt gildi. Húsið hefur ásamt gróðri og öðrum byggingum á lóðinni gildi fyrir sögu byggðar á svæðinu og
sögu gróðurræktar og gróðrarstöðva í Reykjavík á 20. öld. Einn af fáum vitnisburðum sem eftir eru um 
skipulag erfðafestubletta og eldra búsetulandslag á svæðinu. 

Menningarsögulegt gildi:

Lágt gildi. Húsin á lóðinni eru lágreist, standa innan um þéttan trjágróður og falla ágætlega inn í umhverfið
en hafa ekki afgerandi áhrif á það.

Umhverfisgildi:

Miðlungs gildi. Einfalt timburhús frá lokum 5. áratugar 20. aldar, í ætt við hús sem byggð voru í
Smáíbúðahverfinu á fyrri hluta 6. áratugarins.

Byggingarlist:

Lágt gildi. Húsinu hefur verið breytt í útliti með borðaklæðningu, viðbyggingum og gluggabreytingum sem
hafa svipt það upphaflegum einkennum sínum en væri þó hægt að færa til baka.

Upprunaleg gerð:

Varðveislumat

Upphaflegt útlit

Á lóðinni Furugerði 23 standa hús gróðrarstöðvarinnar Grænuhlíðar sem starfrækt var þar um 1944-2002. Lóðin var áður hluti af
erfðafestulandi og tilheyrði að mestu Sogamýrarbletti 47. Einar og Gunnar Vernharðssynir fengu blettinn á erfðafestu 1938 og hófu þar
matjurtaræktun. Árið 1945 byggðu þeir lítið vinnuskýli úr timbri í suðvesturhorni landsins, ásamt gróðurhúsi úr timbri og steini, sem nú
er hvort tveggja horfið. Árið 1946 var Einar M. Einarsson orðinn erfðafestuhafi ásamt bræðrunum og byggði hann hænsnahús úr timbri
við norðurmörk landsins (nálægt því þar sem nú eru húsin Furugerði 3 og Espigerði 2). Það var rifið fyrir 1975. Árið 1949 byggði
Gunnar án leyfis íbúðarhús úr timbri með áfastri viðbyggingu á landinu. Byggingin var kærð til niðurrifs en stendur enn í dag (2017) á
lóðinni Furugerði 23 (matshl. 01). Um er að ræða syðsta hluta núverandi húss (sem snýr göflum í A-V) og miðhluta (sem snýr göflum í
N-S). Húsið virðist upphaflega hafa verið múrhúðað en er nú klætt með láréttri borðaklæðningu. Einnig hefur gluggum verið breytt, m.a.
margrúðuglugga sem áður setti svip á húsið. Á loftmynd frá 1965 (Borgarvefsjá) sést að þá var búið að byggja við húsið til norðurs og er
þar um að ræða nyrsta hluta núverandi húss. Vestan við húsið stóð áður skúr með skáþaki sem sést á ljósmyndum frá um 1954-1984 (sjá
að ofan mynd frá 1962). Um 1990 var búið að koma fyrir litlu gróðurhúsi á svipuðum stað (skv. loftmynd) og stendur það enn á lóðinni.
Árið 1975 var reist nýtt og stærra gróðurhús við suðurmörk lóðarinnar og stendur það enn (mhl. 04). Árið 1990 var búið að byggja skúr
sem stendur við suðurmörk lóðarinnar og 1995 var risinn sólskáli sunnanvert við íbúðarhúsið (skv. loftmyndum). Árið 1974 var
bletturinn tekinn úr erfðafestu og lóðinni afsalað til borgarinnar, en lóðin Furugerði 23 afmörkuð í skipulagi undir gróðrarstöðina.

Saga

Borgarsögusafn Reykjavíkur
15.1.2018





















31. desember 2018 

 

Efni: Athugasemdir vegna tillögu um breytingu á deiliskipulagi fyrir lóð 

nr. 23 við Furugerði 
 

Undirrituð mótmælir harðlega að tillaga að breytingu á deiliskipulagi fyrir lóð nr. 23 við Furugerði 

verði samþykkt.  

Samkvæmt vef Reykjavíkurborgar felst í breytingunni „m.a. að fjarlægja núverandi mannvirki og 

koma fyrir íbúðum á lóð, nýir byggingarreitir verði skilgreindir á lóðinni sem skipt er upp í reit A og 

reit B og lóð sameinuð ásamt því að kvöð um nýtingu lóðar fyrir götu á reit B verður aflétt“. Það sem 

ekki kemur fram í þessum stutta texta er að tillagan hljómar upp á fimmföldun á íbúðamagni á 

lóðinni: 32 íbúðir í stað 4—6 eins og stendur í núgildandi aðalskipulagi. Þetta byggingarmagn er í 

engu samhengi við byggingarmagn á lóðum í kring. Teikningar sýna hús á 2—3 hæðum þar sem, 

vegna hærri lofthæðar heldur en í eldri húsum, íbúðir á 3. hæð eru á hæð við 3. hæð í fjölbýlishúsum 

norðan megin sem standa hærra. Þetta þýðir nær algjörlega skerta útsýn frá öllum íbúðum þessara 

húsa, meira skuggavarp en stafar af eldri byggð og ekki síst að minna sólarljós sem berst inn íbúðir, 

en ljóst er að sólarljós er mikilvægt fyrir lýðheilsu. Í viðbót er gert ráð fyrir heimild fyrir þakgörðum.   

Undirrituð mótmælir því að þétting byggðar sé gerð á kostnað þeirrar byggðar sem fyrir er. 

Uppbygging 4—6 íbúða á lóðinni er í samþykktu skipulagi og hafa íbúar í nærliggjandi húsum gert ráð 

fyrir þeirri uppbyggingu. Uppbygging 32 íbúða, með eingöngu 0,75 bílastæði og að lágmarki 1 

reiðhjólastæði á íbúð auk engra gestastæða, er langt frá samþykktu aðalskipulag og enginn nágranni 

átti von á að slík tillaga fengi umræðu, hvað þá auglýsingu. Fyrirhuguð tillaga að breytingu á 

deiliskipulagi er ekki í neinu samræmi við gildandi aðalskipulag sem tiltekur að „möguleiki er á 

lítilsháttar þéttingu íbúðarbyggðar“.  

Jafnframt lýsir undirrituð furðu sinni á ferlinu sem ekki virðist faglegt, því ekki er hægt að sjá annað 

en að umsagnir fagaðila innan Reykjavíkurborgar séu virtar að vettugi. Bæði Skipulagsfulltrúi og  

Heilbrigðiseftirlit Reykjavíkur hafa bent á að fyrirhugaðar íbúðir standist ekki núgildandi 

hljóðvistarkröfur auk þess sem Heilbrigðiseftirlitið bendir á hættu á svifryksmengun, enda myndu 

þessi hús standa nær Bústaðaveginum en nokkrar aðrar byggingar. Einnig taldi Skipulagsfulltrúi 

byggingarmagn vera of mikið. Breytingar frá upprunanlegri tillögu um 35 íbúðir í núverandi tillögu um 

32 íbúðir er þó varla marktæk minnkun. 

Borgarstjóri lofaði í frétt í Morgunblaðinu 23. nóvember s.l. að hann myndi hlusta á sjónarmið íbúa. 

Þrátt fyrir það hefur hann ekki viljað ræða við íbúa sem ítrekað hafa óskað eftir fundi. Undirrituð fer 

fram á að í viðbót við þá sjálfsögðu kröfu að tekið verði málefnalega tillit til athugasemda íbúa verði 

einnig hlustað á fagaðila innan Reykjavíkurborgar.  

 

Virðingarfyllst, 

Guðrún Nína Petersen 

Espigerði 18 

108 Reykjavík 



        Reykjavík 6. Janúar 2019 
 

Umhverfis- og skipulagsráð 
Reykjavíkurborgar 
 
 

Athugasemdir við fyrirhugaða framkvæmd við lóð Furgerði 23 og Espigerði 
Mál nr. SN170927 

 
Gerðar eru athugasemdir við 
 

1) Fjölda íbúða sem fyrirhugað er að byggja  
2) Hæð húsanna 
3) Fyrirsjáanlegan mikinn skorti á bílastæðum 
4) Skuggavarp og skerðingu útsýnis 
5) Að svo virðist að með framkvæmdinni verði farið inn á lóðir þeirra húsa sem fyrir eru 

bæði við Furugerði og Espigerði 
6) Akstur sorpbíla alveg við gafl blokkar í Espigerði 
7) Að leiksvæði fyrir börn (og fullorðna) vantar í hverfinu og væri umrædd lóð upplögð 

sem leiksvæði 
8) Skort á upplýsingum um aðgengi og umferð vinnuvéla á byggignartímanum 
9) Að þrengt verði svo að Bústaðavegi að ekki verði hægt að leggja forgangsakrein fyrir 

almenningssamgöngur og sjúkrabíla. 
10) Ýmislegt fleira 

 
 
Fyrirhuguð uppbygging á lóð Furugerðis 23 og Espigerðis felur í sér að deiliskipulags-
breytingar er þörf og er farið fram á að núverandi deiliskipulagi sem heimiliar 4-6 íbúðir í 
fjölbýlishúsi verði breytt og stækkað upp í 32 íbúðir í fjölbýlishúsum sem verða þrjár hæðir 
ásamt bílakjallara. Núverandi deiliskipulag gerir ráð fyrir að á lóðunum sé möguleiki til 
lítilsháttar þéttingar á íbúðabyggð en undirrituð telja að aukningin fari umfram það sem telst 
lítilsháttar breyting enda verið að auka íbúðafjölda fimmfalt. Þessari breytingu er harðlega 
mótmælt. 
 
Athugasemdir  eru gerðar við þennan mikla fjölda íbúða þar sem breytingin mun hafa víðtæk 
áhrif á lífsgæði núverandi íbúa t.d. vegna mikils skuggavarps og skerðingar á útsýni (sbr. 
skuggavarpsteikningar og tölvumyndir). Líklegt er að fasteignaverð íbúðanna sem fyrir eru 
muni lækka frá því sem nú er, þar sem dimmar íbúðir með dimmum görðum sem mjög hefur 
verið þrengt að, er ekki góð söluvara. Áskiljum við okkur allan rétt til bóta í þessu sambandi 
og benda á 51. gr og 51.a skipulagslaga nr 123/2010 því til stuðnings. 
 
Samkvæmt tillögu Arkís er gert ráð fyrir 32 íbúðum og bílakjallara með 22 bílastæðum. Tvö 
stæði fyrir fatlaða verða á lóðinni. Það verða því 10 íbúðir sem munu ekki hafa neitt 
bílastæði til afnota og engin gestastæði verða við húsin.  Yfir sumartímann hefur fólk síður 
fyrir því að leggja bílum ofaní þröngum kjallara sem mun skapa enn meiri þrengsli á því 
bílastæði sem fyrir er. Við erum fædd 1937 og 1939 og ein ástæða þess að við festum kaup á 



íbúð við Espigerði var gott aðgengi og næg bílastæði. Ef af þessum framkvæmdum verður 
förum við fram á að íbúar Espigerðis fái sérmerkt bílastæði á planinu austan við blokkirnar 
þar sem bílastæði okkar eru núna. Mun það eðlilega skapa mikla gremju meðal íbúa ef bæði 
bílastæði og útsýni er tekið af þeim og selt öðrum án þess að neitt komi í staðinn.  
 
Benda má á að við Furugerði 1 er átta hæða fjölbýlishús í útleigu frá Félagsbústöðum fyrir 
aldraða og fylgja því húsi einungis nokkur gestastæði þannig að gestir leggja gjarnan í götu 
Furugerðis sem veldur þrengslum við götuna nú þegar.  
 
Í svörum Reykjavíkurborgar og Skipulagsráðs til íbúa fyrr á þessu ári er bent á að stefna 
borgarinnar sé sú að hvetja fólk til að nota almenningssamgöngur, reiðhjól og göngustíga til 
að komast leiðar sinnar. Við teljum að þetta svar endurspegli ákveðna draumsýn, 
raunveruleikinn er sá að a.m.k. einn bíll fylgir hverju heimili ekki síst í tengslum við íbúðir af 
þeirri stærð sem fyrirhugað er byggja á þéttingarreitnum (allt að fjórum herbergjum).  
Reyndar eru göngustígar bæði Furugerðis og Espigerðis  mjög þröngir og kantar grófir svo 
illmögulegt er að hjóla á þeim eða fara um með barnavagna. 
 
Við gerum einnig athugasemdir við stærð lóðarinnar sem verið að óska eftir breytingum á, 
og getum ekki betur séð, miðað við alla útreikninga, en að það muni verða farið inná hluta 
lóða Espigerðis 14-20 og Furugerðis 15-21.  
 
Skv tillögum er gert ráð fyrir því að akstur sorpbíla að nýbyggingunum verði meðal annars 
meðfram Espigerði 14 en þar er nú gras. Ahugasemd er gerð við það að  keyra eigi svo 
stórum bílum alveg upp við húsið og þá truflun og ónæði sem það mun skapa íbúum 
Espigerðis 14-16. 
 
Með byggingu umræddra húsa er einnig verið að þrengja mjög að Bústaðaveginum. Nú 
þegar er mikil umferð þar og á hún eftir að aukast enn frekar þegar íbúar hafa flutt inn í allar 
þær 360 íbúðir sem verið er að bæta við í hverfinu á s.k. RÚV reit. Þær íbúðir eru nú 
auglýstar sem íbúðir með góðu aðgengi að almenningssamgöngum en með því að þrengja 
að Bústaðavegi er ekki möguleiki á forgangsakrein fyrir stætó við Bústaðarveg  sem þó er 
mikil þörf fyrir. Finnst okkur það vera þvert á stefnu Reykjavíkurborgar í almennings-
samgöngum. Ekki má gleyma því að sjúkrahús er í hverfinu þannig að talsvert er um 
sjúkrabíla í forgangsakstri sem svo sannarlega nytu góðs af auka akrein. 
 
Tillagan gerir ráð fyrir allt að 4ra herbergja íbúðum í nýbyggingunum og því augljóslega verið 
að hugsa til fjölskyldufólks með börn (og þar af leiðandi a.m.k. einn bíl) en ekkert 
útivistarsvæði er í kringum húsið og engir leikvellir eru nálægt Espigerði og Furugerði. 
Hvernig ætlar tillagan að mæta þörfum barna fyrir leiksvæði?  
 
Að lokum vljum við geta þess að við höfum miklar áhyggjur af því hvernig tillagan geri ráð 
fyrir umferð og athafnasemi á byggingartíma. Göturnar eru mjög þröngar, þar sem lagt er í 
þær vegna bílastæðaskorts, þannig að vörubílar og aðrir þungir bílar munu tæplega geta 
farið um Espigerði og Furugerði. Mun umferð verða beint um Bústaðarveg eða munu 
verktakar troða sér í gengum garða Espigerðis 14-20 og Furugerðis 15-21 með tilheyrandi 
hávaða og ónæði fyrir íbúa? Við sem komin erum á efri ár munum varla treysta okkur til að 
flytja í íbúðina fyrr en því verður svarað. 



 

 
Í Morgunblaðinu í nóvember s.l. er haft eftir Degi B. Eggertssyni borgarstjóra að hlustað 
verði á sjónarmið íbúa og hvatti hann alla til að skila inn athugasemdum og „auðvitað (yrði) 
farið málefnalega yfir það í þessu tilviki eins og öðrum“ . 
 
Vonandi verður ekki bara hlustað á sjónarmið okkar íbúanna heldur líka tekið tillit til 
hagsmuna okkar og íbúðum fækkað á umræddri lóð, húsin lækkuð og gert ráð fyrir a.m.k. 
einu  bílastæði utanhúss á hverja íbúð. 
 
 
Með vinsemd, 
 
Viðar Hjartarson og 
281037-2189 
Guðrún Bóel Guðjónsdóttir 
090339-4279 
eigendur íbúðar í Espigerði 16 
 
 
 
 
 
 
 
 
 



 

Athugasemdir og ábendingar  við auglýst deiliskipulag vegna 

Furugerðis 23, 108 Reykjavík  

Við eigendur Furugerðis 12, Kristinn Zimsen 76 ára og  Helga Helgadóttir 71 árs byggðum 

húsið og höfum búið þar síðan í 44 ár og komið 4 dengjum til manns, sem einnig búa í 

Reykjavík. 

Furugerði 12 er syðst í götunni, í rólegu umhverfi og lítilli bílaumferð næst okkur í enda 

götunnar. Hins vegar er umferð oft erfið vegna þrengsla norður götuna, vegna bíla, stórra og 

smárra, sem lagt er þétt beggja vegna hennar, m. a. vegna bíla íbúa í fjölbýlishúsum austan 

götunnar og gesta til íbúa götunnar. Þegar snjóar keyrir um þverbak og ef snjóruðningstæki 

birtast, sem kemur fyrir,  er aðeins pláss fyrir eina akrein um götuna, snjónum er rutt í hauga 

neðst í götunni sem truflar lítið umferð bíla, en fækkar bílastæðum enn frekar. Örmjó 

gangstétt vestan götunnar er alltaf órudd og ófær, enda komast barnavagnar illa um hana að 

sumarlagi. Snjóhaugarnir hafa verið torfærir gangandi fólki um Furugerðið sem þurfa að 

komast á gangbrautina meðfram Bústaðavegi, sem alltaf er rudd. Eigendur Furugerðis 12 

hafa iðulega handmokað gönguleið fram hjá haugunum, sérstaklega vegna eldri borgara. 

Lóðin við Furugerði 23 er í Aðalskipulagi Reykjavíkur 2010- 2030 á skilgreindu íbúðarsvæði, 

þar kemur m.a. fram: „Svæðið er að mestu fullbyggt og fastmótað. Möguleiki er á lítilsháttar 

þéttingu íbúðarbyggðar ( 4- 6 íbúðir ) við Furugerði, næst Bústaðavegi (Gróðrarstöðin 

Grænahlíð)“.   

Í gildi er deiliskipulag fyrir Furugerði 23 samþykkt 30.3.1982. Þar er Gróðrarstöðin Grænahlíð 

teiknuð inn. 

Í Aðalskipulagi Reykjavíkur kemur m.a.fram í kaflanum Húsnæði fyrir alla , um þéttingu 

byggðar: „ Sérstaða Reykjavíkur liggur hins vegar í fjölmörgum uppbyggingarmöguleikum á  

miðlægum og vinsælum svæðum innan gróinnar byggðar, á byggingarsvæðum í nálægð við   

miðborgina eða önnur öflug miðsvæði, í grennd við fjölbreytta þjónustu, afþreyingu og 

starfssemi þar sem auðvelt er að komast án einkabíls“.   

Miðað við þann fjölda bíla sem íbúar Furugerðis eiga og notkun bílastæða í götunni er 

augljóst að þeir telja sig ekki geta verið án einkabíls. Þannig á ofangreind skilgreining um  

þéttingu byggðar ekki við í  Furugerði 23, enda er gert ráð fyrir 22 bílastæðum í kjallara 

hússins neðst í Furugerðinu, en 10 íbúðir yrðu án bílastæðis, auk  gesta sem væntanlega er 

ætlað að koma gangandi eða hjólandi? Það blasir því við veruleg skerðing lífsgæða 

(stóraukin óþægindi) af umferð og bílastæðskorti  fyrir framan heimili okkar og griðarstað, ef 

auglýst tillaga að deiliskipulagi nær fram að ganga. Einnig munu fyrirhugaðar byggingar 

skerða útsýni og sólskin til suðausturs. 



Ef af fyrirhuguðum framkvæmdum verður mun fylgja þeim óbærileg óþægindi vegna 

umsvifa byggingarverktaka, þ.m.t. sprengingar og fleygun klappa, en grunnt er á klöpp í lóð 

Furugerðis 12. 

Þar sem nær ekkert útivistarsvæði yrði við Furugerði 23 yrði gatan stórhættuleg börnum að 

leik, svo ekki sé minnst á Bústaðarveginn.  

Við krefjumst þess að ekki verði byggðar fleiri íbúðir að Furugerði 23 en gert er ráð fyrir í 

gildandi aðalskipulagi. 

Skrifstofa eigna og atvinnuþróunar  sendi borgarráði 29. nóvember 2017 bréf þar sem óskað er 
eftir að borgarráð samþykki samkomulag vegna fyrirhugaðrar uppbyggingar á lóðunum Furugerði 23, 
landnr. 107818 og Espigerði, landnr. 107819. Samkomulagið er undirritað 22.nóvember 2017 af Hrólfi 
Jónssyni f.h. Reykjavíkurborgar með fyrirvara um samþykki borgarráðs, Hafsteini Bao Duong og fyrir 
hönd EA11 ehf Karl Sigfússon, Davíð Freyr Albertsson og Pétur Hannesson byggingarverktakar o.fl. – 
Borgarráð samþykkti samninginn 15. nóvember 2018 og að auglýsa breytingu á deiliskipulagi þannig 
að í stað gróðrarstöðvar komi 32 íbúðir en í gildi er aðalskipulag þar sem gert er ráð fyrir 4-6 íbúðum. 
 
Úr viðtal við borgarstjóra í Morgunblaðinu 4. desember 2018: 

 
“Skrifstofa eigna- og atvinnuþróunar vinnur mikilvægt starf að fjölmörgum verkefnum og mörg 
þeirra eru tekjuskapandi  fyrir borgina. Skrifstofan á meðal annars góðan hlut í í því að 
Reykjavíkurborg skilaði átta milljarða afgangi á fyrstu níu mánuðum ársins. Það má ekki síst rekja til  
aukinna tekna af byggingarrétti en eitt meginverkefni skrifstofunnar er að vinna að margvíslegri 

framþróun borgarinnar og tekjuöflun í gegnum sölu lóða og byggingarréttar”  
  

Af ofanskráðu er ljóst að það sem rekur þetta ótrúlega mál áfram er fégræðgi borgarinna og 
lóðarrétthafa á kostnað íbúa i nágrenninu. 
 
Okkur sýnist fyrirsjáanlegt, að ef fyrirhugaðar framkvæmdir hefjast  með sprengingum 
og/eða fleygun klappa vegna þessa 22 bíla kjallara og umferðar vegna þessara stórfelldu 
byggingarframkvæmda, verði okkur ekki lengur vært , og við neyðumst til að hrekjast af 
heimili okkar.  
 
Skyldu þeir sem að þessu standa vera ánægðir með fyrirhugaðar framkvæmdir, ef þeir væru 
í sporum okkar? Okkur finnst það algjör níðingsháttur í okkar garð ef af þessu verður. 
 
Reykjavík 4. janúar 2019 
Helga Helgadóttir og Kristinn Zimsen 
Furugerði 12, 108 Reykjavík 

USK Skipulag

Frá: Jimmy Wallster <jimmy@jimmywallster.com>

Sent: 6. janúar 2019 15:25

Til: USK Skipulag

Efni: Mótmæli vegna breytinga á deiliskipulagi á Furugerði 23

 

 

 
Reykjavíkurborg 
Umhverfis- og skipulagssvið 
Borgartúni 12-14 
105 Reykjavík 
skipulag@reykjavík.is 
 

 
Varðar: Athugasemdir/Mótmæli vegna breytinga á deiliskipulagi á Furugerði 23 
 
Við sendum hér með okkar athugasemdir samkvæmt auglýsingu Reyjavíkurborgar vegna fyrirhugaðra breytinga við lóðir 

Furugerðis 23 og Espigerðis. Við bendum einnig á mótmælabréf sem sent var frá íbúum Furugerði og Espigerði þann 3. 

Janúar, fulltrúi á okkar vegum hefur undirritað mótmælalista, en við tökum einnig undir allt sem þar kemur fram.  
 

 

 
- Breytingin mun hafa með sér í för víðtæk áhrif á lífsgæði þar sem mikið skuggavarps kemur til með að myndast á okkar 

íbúð. 

- Einnig mun fasteignaverð rýrna út af skuggamyndun, skerts útsýnis ásamt nálægðar við næsta íbúðarhús. Við áskiljum 

okkur allan rétt til bóta í þessu sambandi og bendum á 51. gr og 51.a skipulagslaga    nr 123/2010 því til stuðnings. 

- Við teljum líka að 22 bílastæði fyrir 32 íbúðir sé óraunhæft þar sem oftast er að lámarki 1 bíll á íbúð. Við veltum því fyrir 

okkur hvað gerist ef einhveri íbúð skildi fylga meira en 1 bíll? 

- Aukin umferð um núþegar þröngar götur um auka hættu fyrir gangandi vegfarendur og börn. 
 
- Við gerum einnig athugasemd við stærð lóðarinnar sem verið að óska eftir breytingum á, en við getum ekki betur séð að 

miðað við alla útreikninga að þá muni vera farið inná hluta lóða Espigerðis 14-20 og Furugerðis 15-21. 

 

Við teljum að núverandi deiliskipulag um bygging á 4-6 íbúðum á þessum reit sé raunhæfari kostur. 

 

Bestu kveðjur, 

Jimmy Wallster og Sólrún Guðjónsdóttir  

Eigendur Espigerði 18, íbúð 201  

USK Skipulag

Frá: Garðar Friðrik Harðarson <gardar96@gmail.com>
Sent: 7. janúar 2019 21:14
Til: USK Skipulag
Efni: Ábending vegna Furugerðis 23

Góðan daginn, ég er íbúi í Espigerði 20 og hef verið að fylgjast með ferli deiliskipulagsbreytingarinnar á lóð 

Furugerði 23. Það sem maður hefur séð miðað við uppdrættina þá verður þetta frekar umfangsmikil og þétt 

byggð, eins og með flestar aðrar íbúðabyggðir sem byggðar hafa verið í borginni síðustu árin eða eru í 

byggingu. Þessar íbúðir sem byggja á hér verða í heildina 32 samkvæmt uppdrætti og er auðvitað byggt 

samkvæmt markmiðum í Aðalskipulagi Reykjavíkurborgar þar sem áhersla er lögð á að þétting byggðar sé 

sjálfbær og hagkvæm borginni miðað við líklega þróun til framtíðar.  

 

Þegar uppdrættirnir eru skoðaðir nánar og fleiri þættir eru teknir til greina getur maður hins vegar séð 

gallana við það að fara þessa leið. Þeir eru bein afleiðing þess að reyna að koma mörgum íbúðum fyrir á 

lóðinni, meðal annars aukið skuggavarp vegna aukinnar húshæðar, sem leiðir af sér minni lífsgæði og síðan 

mun útsýnið hverfa að mestu leyti fyrir meirihluta íbúanna. Annað vandamál er síðan aukin notkun á 

fyrirliggjandi bílastæðum við Furugerði og Espigerði vegna fleiri íbúða, þ.a.l. fleiri íbúa. Kostirnir eru 

vitanlega meiri hljóðvist vegna nýju bygginganna sem munu blokka út mest alla hljóðmengun og 

hagkvæmni til lengri tíma hvað varðar umhverfislega sjálfbærni sem fjallað hefur verið um áður.  

 

Til þess að uppfylla hins vegar þær forsendur sem settar eru fram við gerð þessa deiliskipulags, t.d. hvað 

varðar styttri vegalengd frá íbúðum í þjónustu, þá þurfa viðeigandi innviðir að vera í lagi. Það hefur ekkert 

breyst mikið síðustu ár. Hvernig ætlið þið að ganga út frá því að þessir verðandi íbúar muni raunverulega 

nota vistvæna samgöngumáta, eins og hjól eða strætó? Þessi samgöngumáti er óumdeilanlega lausnin fyrir 

borgina til að verða vistvænni en þá þurfa fyrirliggjandi innviðir að vera skilvirkir og hagkvæmir. Hvernig 

er strætó að þjónusta sína þegna í dag? Hvernig er hjólreiðakerfið uppbyggt í dag? Borgarlínan á að leysa 

Strætó af hólmi en það verður kannski eftir 5-7 ár. Hjólreiðakerfið á seinna að vera allt samtengt í 

höfuðborginni en það mun líka taka nokkur ár. Þangað til í það minnsta, þá mun fólk, þar með talið það sem 

flytja mun í þessa nýju byggð, nota bíl eitthvað. 

 

Það verður bílakjallari á reit A en ekki á reit B því þar eiga að vera litlar og hagkvæmar íbúðir miðaðar að 

ungum og efnalitlum einstaklingum og fjölskyldum. Þetta þýðir að á reit A munu aðallega gestir og þær 

fjölskyldur sem nota tvo bíla nota bílastæði ofanjarðar miðað við að hver íbúð fær úthlutað 1 bílastæði að 

meðaltali í bílakjallara þar. Bílastæðin sem þar eru ofanjarðar eru ekki mörg og ef nokkrir bílar bætast við á 

hverjum einasta degi munu bílastæðin ekki anna eftirspurn. Á reit B hins vegar er enginn bílakjallari og það 

þýðir að ef einhverjir íbúar koma til með að eiga bíl þá þurfa þeir allir að leggja ofanjarðar á fyrirliggjandi 

bílastæði sem notuð eru þar af flestum íbúum í Espigerðinu. Eins og staðan er núna er alltaf bílastæði hægt 

að finna þar en þegar mest er af þeim eru kannski kringum 10 bílastæði laus á öllu bílastæðaplaninu sem 

nær frá Espigerði 2-4 að Espigerði 14-20. Íbúðirnar á reit B munu vera 14 samkvæmt deiliskipulagi sem 

þýðir að ef allir íbúar þar ættu að meðaltali 1 bíl þá er líklegt að það verði skortur á stæðum sem myndi bæði 

bitna á íbúum í Espigerði 2-20 og síðan íbúum í nýju byggðinni eins og í Furugerði. 

 

Til að fyrirbyggja allt þetta sem nefnt er hér þá þurfið þið að gera einhverjar lagfæringar í það minnsta. Ef 

þið t.d. lækkið húshæð og fækkið íbúum er líklegra að fólk muni almennt vilja flytja þangað því þá er 

líklegra að það fái bílastæði. Það þarf heldur ekki að vera óvistvænt því fólk á kannski vistvæna bíla eða 

jafnvel rafbíla sem algengt er í dag. Fólkið er nefnilega ekki bara að leitast eftir íbúðum staðsettar 

miðsvæðis og góðu útsýni heldur líka hversu gott er almennt að búa þarna. Eru lífsgæðin nógu góð? 

Lífsgæði fólks sem fyrir býr í Furugerði 15-21 og Espigerði 14-20 munu örugglega rýrna en gætu haft 

keðjuverkandi áhrif á fólk sem býr í öllu Furugerði og Espigerði, t.d. hvað bílastæði varðar. Þetta eru 

hundruð íbúa sem gætu fundið fyrir áhrifum. En það sem ég sjálfur bið um er að þið lagfærið þetta og 

lækkið í minnsta lagi húshæð nýju bygginganna og/eða fækkið fjölda íbúða sem þar munu rísa. Ef þið gerið 

það mun þetta vel vera í samræmi við ykkar stefnur, áætlanir og markmið hvað lífsgæði íbúa varðar til 

framtíðar í borginni. Ég vona innilega að mitt álit verði ykkur til umhugsunar. 

 

Kv. Garðar Friðrik Harðarson, íbúi í Espigerði 20. 

Helena Stefánsdóttir

Frá: guddagro88@simnet.is

Sent: 3. janúar 2019 14:12

Til: USK Skipulag

Efni: Athugasemdir nágrannar vegna fyrirhugaðra framkvæmda við lóð Furugerðis 23

Viðhengi: Bréf íbúa til borgaryfirvalda.pdf; Umsögn Heilbriðgðiseftirlitsins.pdf; Blaðagreinar 

Morgunblaðsins.pdf; Húsakönnun Borgarsögusafns.pdf; Mótmælabréf ásamt 

undirskriftarlista.pdf

Góðan daginn, 
 
Ég heiti Guðrún S. Gröndal og ég skrifa fyrir hönd aðgerðahóps vegna fyrirhugaðra framkvæmda við lóð Furugerðis 
23.  
Meðfylgjandi má finna mótmæla bréf íbúa ásamt undirskriftalista, samskipti aðgerðarhóps við borgaryfirvöld, 
blaðagreinar Morgunblaðsins, umsögn heilbrigðiseftirlitsins og húsakönnun Borgarsögusafns Reykjavíkur. 
 
Við óskum eftir því að lesið sé í gegnum athugasemdir okkar og þær hafðar til hliðsjónar þegar ákvörðun verður tekin 
í þessu máli. 
 
Ef frekari upplýsinga er óskað, endilega hafið þá samband við mig í gegnum netfangið (guddagro88@simnet.is) eða í 
síma 849-0384 
 
Kveðja, 
 
Guðrún 







































































 

 

 

 

 

 

 



 



 



 



 





























From: Ólöf Jóhannsdóttir [mailto:olajo@simnet.is]  
Sent: 3. janúar 2019 15:21 
To: USK Skipulag 
Subject: Vegna Furugerðis 23 
 
Sæl verið þið. 
Ég sendi hér með nokkrar alvarlegar ábendingar í viðhengi varðandi fyrirhugaða byggingu í Furugerði 
23. 
Takk fyrir. 
Kveðja, Ólöf Jóhannsdóttir, kt. 2109492089, Furugerði 17, (íbúðareigandi). 

 

 

 

 

 

 

 

 

 

 

 

 

 

 

 

 

 

 

 

 



Vegna Furugerðis 23 

 

Ég undirrituð vil hér með benda ykkur á að aukin umferð um götuna Furugerði í 

108 Reykjavík er örugglega mjög varasamt atriði vegna þess að 

1)  meðfram götunni eru ekki  venjulegar gangstéttar heldur aðeins 1/3 – 1/4  

úr gangstétt. Meðfram einbýlishúsunum er ekki hægt að ganga á þessari 

mjóu gangstéttarræmu vegna trjágreina sem skaga alltaf út yfir garðana þar 

og í byrjun götunnar fyrir utan  Furugerði 1 er varla hægt að ganga því 

ræman er svo mjó, þannig að það er orðin hefð að fólk gangi á götunni ef 

það er á leið niður að strætisvagnastoppistöðinni eða  niður í Fossvog. Á  

þessum mjóu gangstéttarræmum er ekki hægt að vera með barnavagna né 

kerrur – þá gengur fólk eftir götunni. 

2) Í hálku verður gatan hálli hjá Furugerði 1 en annars staðar og eru íbúar 

við götuna að velta því fyrir sér hvort það sé snjóbræðslukerfi hjá þessu 

húsi sem valdi því að bráðinn snjór rennur út á götuna og frýs þar. Veldur 

þetta stundum umferðahnút þarna (maður þarf að geta bakkað og gefið í 

til að komast yfir hálkublettinn). Við aukna umferð sjáum við fyrir okkur 

að þetta geti orðið verulegt vandamál. 

3) Gatan er orðin nú þegar full af bílum.  Núorðið eru sárafá bílastæði  fyrir 

gesti, þannig að það er lagt beggja vegna götunnar en gatan er það mjó 

að gæta verður varúðar þegar bílar mætast.   Þar sem gatan er lokuð þarf 

alltaf að vera autt svæði í lokaða endanum  til að snúa við. 

4) Við erum hér nokkrir eldri borgarar einir í stórum íbúðum. Þegar við 

flytjum þá mun yngra fólk (pör) kaupa og þau verða örugglega á tveimur 

bílum.  Þá verður trúlega vandamál með bílastæði. 

Þannig að fjölgun um 33 íbúðir  í Furugerði 23 er alltof mikið  og gæti 

skapað hér stórhættulega umferð í annars rólegri íbúðagötu. Nokkur raðhús 

gætu alveg sloppið.   

Ath. Þegar að framkvæmdum kemur verður að aka stórum vinnutækjum frá 

Bústaðavegi eða Grensásvegi – það verður ekki hægt að mæta þeim hér í 

Furugerðinu vegna þrengsla. 

Virðingarfyllst, 

Ólöf Jóhannsdóttir, Furugerði 17 (íbúðareigandi), kt. 210949-2089 

Helena Stefánsdóttir

Frá: Jóhanna Þórunn Ásgrímsdóttir <johannathorunn@gmail.com>
Sent: 2. janúar 2019 23:02
Til: USK Skipulag
Efni: Furugerði 23 - athugasemdir við breytt deiliskipulag
Viðhengi: Athugasemdir við deiliskipulag vegna Furugerði 23.pdf

sjá meðfylgjandi bréf með athugasemdum um breytt deiliskipulag 

 

kveðja 

Jóhanna og Hermann 



Til þess er málið varðar 

 

Eftirfarandi athugasemdir eru gerðar við tillögu að breytingu á deiliskipulagi fyrir lóðina nr. 23 við 

Furugerði. 

1. Lóðamörk við Reit B. 

Miðað við teikningar á vef Rvk borgar og nýjar teikningar eru lóðamörk við Reit B ekki virt.  

Líkt og sjá má á Mynd 1 (stækkuð upp úr mynd af teikningavef Rvk borgar, upprunalega myndin 

fylgir með sem viðhengi) þá ná lóðir fyrir Espigerði 14‐20, 20 metra frá húsveggjum í suður, átt 

að Bústaðavegi.  

Þegar skoðað er snið J af reit B á teikningu furugerdi_23_uppdrattur_3.pdf (sett inn sem Mynd 

2) gerir hún ráð fyrir 22,270 metrum milli húsa. Merkt er inn á furugerdi_23_uppdrattur_3.pdf 

að 3,5 metrar séu frá byggingu á reit B að lóðamörkum, einungis er samt 2,27 metrar (20,00‐

22,27  =  2,27  metrar)  til  umráða  af  þeim  22,27  sem  merktir  eru  milli  húsa.  Það  þýðir  að 

lóðamörk eru ekki rétt merkt á teikningu. Skekkja er upp á 1,23 metra þar sem tekið er af lóðum 

Espigerði 14‐20 á teikningum Arkís.  

 

 

Mynd 1 

 

 

Mynd 2 

 



2. Misræmi milli teikninga 

Ef  skoðað  er  þversnið  annarsvegar  (furugerdi_23_uppdrattur_3.pdf)  og  loftmynd hinsvegar 

(furugerdi_23_uppdrattur_2.pdf)er ekki samræmi í málsetningum á teikningum Arkís.  

Sjá skjáskot á Mynd 2 og Mynd 3. Þversnið segir að það séu 22,27 metrar milli húsa  líkt og 

miðað er við í athugasemd 1 en þegar skoðuð er loftmynd er þessi fjarlægð merkt sem 23,13‐

23,27 metrar. Fjarlægð frá nýbyggingu að lóðamörkum virðist þó haldast sú sama 3,5 metrar á 

báðum teikningum þannig að lóðamörk eru ekki rétt miðað við eldri teikningar. 

 

Mynd 3 

3. Bílastæði 

Fjöldi bílastæða við bygginguna er 0,75 stæði per íbúð. Við aðrar íbúðablokkir sem standa við 

Espigerði er gert ráð fyrir á bilinu 1‐2 stæði per íbúð. Lámarkskrafa er að nýjar íbúðir hafi sama 

fjölda eða sambærilegan og núverandi íbúðir. Auk þess að aðkoma sorpbíls fækkar núverandi 

bílastæðum fyrir Espigerði 14‐20 sem eru skilgreind í þinglýstum lóðaleigusamning, athugið að 

samkvæmt  þinglýstum  lóðaleigusamningi  hefur  bílastæðalóð  fyrir  Espigerði  14‐20  verið 

stækkuð frá því sem kemur fram á teikningu í viðhengi, hún er nú 920 m2 en ekki 711 m2 líkt 

og teikningin sýnir, sjá lóðaleigusamning í viðhengi.  

Virðingarfyllst, 

Jóhanna Þórunn Ásgrímsdóttir og Hermann Þór Gíslason 

Íbúar Espigerði 18 

